
Z E R U K O A R G I A 1963 - Garagarri l lak 9 

UNAMUNO ALA LOROÑO, 

NOR OTE DA LENAGO? 
Beñora ezkeriokan geientzue-

nok izango zerate jakiñaren ga-
ñean, igesko urtearen azkenalde-
ra, Bilboko udaletxean erabaki 
zala Unamuno zanari oroitzape-
nezko monumentu bat egitea. Or-
tarako Brigadas de Navarra-ko 
plaza aukeratu omen zan, eta or-
tatik sortu zan ezta-baida. Errez 
konprenitzekoa da Unamuno ba-
tentzat plaza ura etzala toki ego-
kia, otorduan tarta sardin-errie-
kin naasturik jartzea bezelakoa li-
tzake. Erlijioz, politikaz ta kon-
dairaren begirapenez alkarren-
gandik erabat urruti dabiltzanak 
bai ditugu. 

Baña, naspilla edo iskanbilla 
ortatik etorri zan Unamuno-ren 
aurkako jardugizuna, Gorrotoa 
lege zalarik, udaletxearen asmu 
ona bota zan. Egun batzuetara, 
La Gaceta del Norte-k redazio 
oarrean ekarren, ez Brigadas de 
Navarra-ren plazan eta ez Bilbo 
ko iñum bazterretan etzuala me-
rezi Unamuno-k bere oroitzape-
nik. Orduan, bertanbera gelditu 
ziran gauzak. Pilatos-en auzian 
bezela eskuak garbitu zituzten. 
Ta, agiri danez, Euskalerriak se-

kula-sekuletan mundura eman 
duen pentsalaririk aundienak ez 
omen du monumentu koxkor bat 
ere merezi. 

Nik neronek, ba det itxaropena 
oraindik egingo zaiona. Madrid-
go Indice, apirilleko zenbakian, 
arriturik mintzatzen da gertaera 
oni buruz. Euskotarrok ere, noiz-
gait, zibilizazioak zentzun bar-
nean sartuko gaitu, ta orduan 
egingo zaio gorazarrea —anai ar-
teko tiki-miki zelbeak utziaz— 
gure erriak mundura eman duan 
gizonik aundienetakoa dan (men-
de ontako aundiena noski) Una-
muno pentsalariari. 

Au ezta guztia. Orain, Galda-
kano-ko ziklista bazkun bat ari 
da lanean Loroño-ri munumentu 
bat egiteko, Loroño-ren izenean 
joango omen da, baña izan txi-
rrindulari sportaren irudiz izango 
omen da. Ta, jakiña, ez du iño-
lazko eragozpenik. 

Ez Loroño-ren aurka nagolako 
ta ezta gutxiagorik ere, baña 
Unamuno zanak merezi etzuana, 
nola liteke Loroño danak merezi-
tzea? Paradoja onek, Unamuno-
ren paradojak txikitzat utzi ditu. 

Jakitun bati ukatua oraindik bi-
zidan sportmon bati eman. Bapo. 
Ta gu lasai. Ba dirudi ainbeste 
makurkeri ikusi bearrak zearo 
mututu gaituala. Orrenbesteraño 
auldu ote da errazioaren eta zu-
zenbidearen indarra? Beldurrak 
ala nagikeriak menderaturik bizi 
al gera? Nun da gizonaren zen-
tzuna ? Emen ere alperrik atera-
ko litzake Diojenes farolakin. 

Orraitiok, zorionez, euskeltza-
leon artean Unamuno-ganako izo-
tza etenaz dijoa. Ontaz, Iñurri-
tzaren Unamuno ta abendats-ek 

lan bikaña egindu lengo otzaldi 
aren kontra. Lastima liburu au 
zabalduago ez egotea. 

Unamuno, gure etsaitzat askok 
jo dute; batez ere, bere La cues-

tión del vascuence gaitik. Baña, 
ez errazoi justuz. Jakiña berak 
esandako guztiak egiak eztirana, 
baña bere buruak ondo pagatu 
du pekatu ori. Ta Isidoro de Fa-
goaga-k orain urte batzuek idatzi 
zuana da egia: «El espíritu au-
ténticamente vasco de Unamuno 
permanece inalterable, a pesar 
de esa actitud contra el vascuen-
ce». 

Erlijio kontuan, bere kezka ta 
zalantza Kristo-ren inguruan da-
bil, ta ezer erabagitzen ez badu 
ere, irakurtzen duen guzieri ema-
ten die zer pentsa ; ta sinismen-
dunak uxatu baño, sinisgogorrak 
geiago urreratzen ditu kristauta-
sunera. 

Mundu guziak goratzen du gu-
re filosofo ospetsua. Berriz, mun-
duko kulturan ezta aintzat artzen 
sportmanik. Kirolak aurren jolas 
bezelatsu dira, gizonaren txolar-
te utsunea betetzen dute. Asko-
rentzat, ta geienentzat noski, jo-
las bearrezkoa da gorputz ta bu-
ruaren eguneroko neke berdiña-
ren ordaingarri. Baña ez espek-
takulo bezela, bakoitzak bere era-
ra edo aukerara egiteko baizik. 


